Bile Taic gus Basachadh do dh'Inbhich le Tinneas-bais (Alba): Gearr-
chunntas air tachartasan aig Ire 2

Chaidh am Bile Taic gus Basachadh do dh’Inbhich le Tinneas-bais (Alba) a thoirt a-
steach do Pharlamaid na h-Alba le Liam MacArtair BPA sa Mhart 2024.

Aig ire 1, dh’iarr Comataidh na Slainte, Curam Soisealta agus Spors (“a’
Chomataidh”) beachdan air a’ Bhile agus bheachdaich iad air na “prionnsapalan
coitcheann” (is e sin, adhbhar coitcheann a’ Bhile).

Aig deireadh ire 1, air 13 Céitean 2025, chaidh am Bile a dheasbad anns an t-
Seomar leis a h-uile Ball de Pharlamaid na h-Alba (BPA), agus bhot iad airson a
phrionnsapalan coitcheann, le 70 bhot air an son, 56 nan aghaidh agus aon Bhall a
sheachain bhotadh. Mar thoradh, lean am Bile air adhart gu ire 2.

Aig ire 2, faodaidh na BPA iarraidh gun téid atharrachaidhean a dhéanamh air a’
Bhile. Mhol BPA 298 atharrachaidhean air a’ Bhile.

Choinnich Comataidh na Slainte, Curam Soisealta agus Spors an uair sin agus
bheachdaich iad air na h-atharrachaidhean agus cho-dhuin iad dé an fheadhainn ris
an robh iad ag aontachadh.

Chriochnaich am Bile Taic gus Basachadh do dh’Inbhich le Tinneas-bais (Alba) ire 2
air 25 Samhain 2025. Tha an gearr-chunntas seo a’ toirt sealladh farsaing air na
priomh atharrachaidhean air a’ Bhile agus priomh atharrachaidhean nach deach
aontachadh.

Gearr-chunntas
Tha am brath-ullachaidh seo:

* a’ mineachadh priomh ullachaidhean a’ Bhile nuair a chaidh a thoirt a-
steach;

+ a’ toirt gearr-chunntas air na priomh bheachdan agus na molaidhean a
rinn Comataidh na Slainte, Curam Soisealta agus Spors san aithisg ire
1 aca;

+ a’ mineachadh nam priomh atharrachaidhean air a’ Bhile aig ire 2; agus

+ a’ toirt gearr-chunntas air na priomh atharrachaidhean nach deach
aontachadh aig ire 2.

Chaidh 298 atharrachadh a chur a-steach agus a bheachdachadh uile gu léir aig ire
2 agus chaidh 74 aontachadh.



lon-roghnachd

Fon Bhile (mar a chaidh a thoirt a-steach), gus a bhith ion-roghnach air taic gus
basachadh, feumaidh neach a bhith:

e co-dhiu 16 bliadhna a dh'aois, air a dhearbhadh le tinneas-bais;
e air a bhith a’ fuireach ann an Alba airson 12 miosan;

e claraichte le dotair-teaghlaich Albannach; agus

e comasach air co-dhunaidhean a dheéanamh.

Bha fianais aig ire 1 a’ deasbad am bu choir duil beatha a chur ris a° mhineachadh
air tinneas-bais ach ghabh Comataidh na Slainte, Curam Sodisealta agus Spors (‘a’
Chomataidh’) ris @’ bheachd gum bu choir breithneachadh clionaigeach a bhith nas
cudromaiche na claran-ama stéidhichte. Chaidh dragh a thogail cuideachd mu bhith
a’ suidheachadh na h-aoise aig 16, leis gu bheil seo a’ dol an aghaidh Achd
Cunnradh nan Duthchannan Aonaichte air Coraichean Chloinne (Alba) 2024 a tha &’
mineachadh inbheachd aig 18.

Am measg nam priomh atharrachaidhean a rinneadh air ion-roghnachd aig ire 2,
bha:

e ardachadh san aois as isle airson airidheachd bho 16 gu 18; agus
e soilleireachadh nach eil ciorram no tinneasan slainte inntinn leotha fhéin a’
ciallachadh tinneas-bais.

Am measg nan atharrachaidhean nach deach aontachadh bha;

clar-ama prognosach 3- no 6-miosan a chur a-steach;

e an aois a thogail gu 25;

¢ planaichean curam lasachaidh mionaideach no curaim suileachaidh iarraidh;
e ruigsinneachd air curam soisealta a dhéanamh éigneachail; agus

e an fheadhainn air liostaichean feitheimh curam soisealta a thoirmeasg.

Proiseas

Tha am Bile (mar a chaidh a thoirt a-steach) a’ mineachadh proiseas airson taic gus
basachadh, a’ tdiseachadh leis a’ chiad ghairm toil (declaration), agus an uair sin
measadh agus aithrisean bho dhotair co-6rdanachaidh agus dotair neo-eisimeileach.
As déidh darna gairm toil, faodar iarrtas foirmeil airson taic a dhéanamh. Tha am
proiseas air a dhealbhadh gus déanamh cinnteach gur e an neach a ni an t-iarrtas
inbheach le tinneas-bais a choinnicheas ri riatanasan ion-roghnachd, a tha a'
déanamh iarrtas gu saor-thoileach, agus a tha saor bho cho-éigneachadh. Feumar
uine medrachaidh 14-latha eadar gairmean toil, ged a ghabhas seo a ghiorrachadh
gu 2-13 latha ma tha am bas faisg. Faodaidh an neach tarraing a-mach as a’
phroiseas aig ire sam bith.

Thog a’ Chomataidh grunn cheistean mun phroiseas san aithisg ire 1 aca. Chuir iad
cuideam air an fheum air soilleireachd laghail a thaobh a bheil e na dhleastanas air



luchd-dreuchd meidigeach innse do dh’euslaintich mu bhasachadh le taic, a
bharrachd air dragh mu dhaoine a' dol bho dhotair gu dotair gus an lorg iad dotair a
cheadaicheas an t-iarrtas aca airson taic gus basachadh. Chaidh iomradh a thoirt air
taic shaidhg-eolach phearsanaichte do dh’euslaintich agus do phroifeiseantaich, a
bharrachd air deasbad mun uine meorachaidh 14-latha. Chaidh draghan
practaigeach a thogail cuideachd mu bhith a’ ceadachadh ainm-sgriobhte neach-
ionaid. (Seo far am faod neach cuideigin eile a chur air adhart mar neach-ionaid gus
na h-iarrtasan foirmeil aca airson taic gus basachadh a shoidhnigeadh a chionn ‘s
nach eil iad comasach air an soidhnigeadh iad fhéin. Anns a’ Bhile mar a chaidh a
thoirt a-steach, dh’fheumadh an neach a bhiodh air a mholadh a bhith nam ball de
phroifeiseanan air an sonrachadh.)

Aig ire 2, chaidh grunn atharrachaidhean aontachadh, nam measg:

e gum feumadh dotair a bha eu-dednach a bhith nan co-6rdanaichean
euslainteach a stiuireadh gu cuideigin eile;

e toirmeasg dotairean bho bhith a’ togail basachadh le taic le daoine fo aois 18;

e ga chur mar fhiachaibh air an da dhotair measaidh beachdachadh air
adhbharan an euslaintich airson taic gus basachadh iarraidh.

e a’leudachadh ullachaidhean airson réiteachaidhean luchd-ionaid;

e a’ cur ann coir air neach-tagraidh neo-eisimeileach

Feumaidh dotairean déanamh cinnteach cuideachd gun deach curam soisealta
iomchaidh a thabhann, gun deach roghainnean lasachaidh is ospais a mhineachadh,
agus innse do dh’euslaintich mun choir aca air measadh curaim lasachaidh.

Tha atharrachaidhean eile a-nis a’ toirt air Ministearan a bhith:

a’ steidheachadh riaghailtean air tréanadh, teisteanasan agus an t-eodlas a
dh’fheumar bho na dotairean agus na proifeiseantaich slainte ughdarraichte a tha an
sas ann am basachadh le taic.

A’ toirt seachad stitireadh air obrachadh an reachdais, a’ gabhail a-steach tréanadh
agus dearbhadh caileachd. Feumaidh iad cuideachd co-chomhairle a chumail ri
aonaidhean ciuird agus buidhnean proifeasanta nuair a bhios iad a’ cruthachadh an
stitiridh.

Am measg nan atharrachaidhean air a’ phroiseas nach deach aontachadh, bha:

e a cruthachadh Panail Ath-sgrudaidh air Taic gus Basachadh airson
airidheachd a dhearbhadh;

e casg a chur air dotairean bho bhith a’ tdiseachadh chomhraidhean mu
bhasachadh le taic;

e buidheann rianachd ur a steidheachadh;

e an t-am meodrachaidh a leudachadh gu 28 latha;

e déanamh co-chombhairle le luchd-obrach sodisealta no edlaichean-inntinn
riatanach; agus



e clar de luchd-dreuchd a chruthachadh a bhiodh dednach pairt a ghabhail.
Comas

Tha am Bile ag iarraidh gum feum neach sam bith a tha a’ sireadh taic gus
basachadh a bhith comasach an t-iarrtas a dhéanamh. Tha comas air a
mhineachadh mar a bhith comasach air tuigsinn, co-dhunadh, conaltradh, agus
cuimhneachadh air a’ cho-dhunadh agus gun a bhith air a bhuaireadh le eas-o6rdugh
inntinn mar a tha e air a mhineachadh fo Achd Slainte Inntinn (Curam agus
Leigheas) (Alba) 2003. Feumar comas a dhearbhadh leis na dotairean measaidh, le
comhairle bho speisealaiche ga iarraidh ma tha feum air.

Aig ire 1, chaidh dragh a thogail gum faodadh mineachadh comais anns a’ Bhile
tuiteam air dheireadh air cleachdadh laithreach nan tigeadh leasachadh air an lagh.
Chaidh deasbad cuideachd am bu choir measadh a dhéanamh le dotairean a-mhain
no am bu choir eolaichean eile a thoirt a-steach, leis an aithneachadh gum faodadh
gum biodh feum air cuideachadh bho lighiche-inntinn no obair shoisealta ann an
cuisean iom-fhillte. Bha iomradh air “eas-ordugh inntinn” ag adhbharachadh dragh
mu leth-bhreith agus cunnart gum faodar coraichean ciorraim nan Duthchannan
Aonaichte a bhriseadh, a lean gu iarrtas airson dion neo-lethbhreitheach. Chuir a’
Chomataidh cuideam cuideachd air duilgheadas ann a bhith a’ measadh comas
caochlaideach.

Am measg nan atharrachaidhean aig Ire 2 a chaidh aontachadh mu chomas, bha:

e Gum feum dotair an neach a chur air adhart gu lighiche-inntinn ma tha
teagamh ann mu chomas;

e comhairle fhaighinn bho phroifeiseantaich slainte is curam soisealta far a bheil
dotairean measaidh den bheachd gu bheil sin iomchaidh,

Am measg nan atharrachaidhean nach deach aontachadh bha:

e Gum feumadh daoine a tha ag iarraidh bas le taic dearbhadh gu bheil comas
aca;
e tréanadh riatanach do dhotairean ann a bhith a’ measadh comas

Solar Taice

As deéidh dhaibh am proiseas riatanach a chriochnachadh gu soirbheachail, leigidh
am Bile (mar a chaidh a thoirt a-steach) le neach stuth ceadaichte fhaighinn gus
crioch a chur air am beatha. Feumaidh an neach fhéin an stuth a libhrigeadh dhaibh
fhein (“self-administer”).

Aig Ire 1 chaidh draghan a thogail mu:

e chunnartan leth-bhreith an aghaidh dhaoine le ciorraman gum feumadh iad an
stuth a libhrigeadh dhaibh fhéin,



e dith soilleireachd mu deé tha féin-libhrigeadh a’ ciallachadh,
e mi-chinnt mu dé an cuideachadh a bhiodh ceadaichte,
e agus dé a nithear ma thachras duilgheadasan.

Chuir @’ Chomataidh cuideam air an fheum air stiuireadh.
Aig ire 2, am measg priomh atharrachaidhean a chaidh aontachadh bha:

¢ leigeil le dotairean innealan ullachadh airson féin-libhrigeadh,

e leigeil le dotair an neach a chuideachadh gus an stuth a ghabhail no a
chleachdadh,

e gum feum an stuth a sholarachadh le neach-cungaidh claraichte,

e gum feum dotair a bhith ann nuair a théid an taic seachad

e gum feum dotair no proifeasantach slainte eile a bhith comhla ri banaltraman
a tha ag obair mar phroifeiseantach slainte ughdarraichte,

e soilleireachadh gum feum dotairean — no neach-altram comhla ri
proifeiseantach slainte eile - fuireach san aon rum gus an teid an stuth a
ghabhail.

e Soilleireachadh nach fhaod duine sam bith an stuth a thoirt do neach eile;

e cumhachdan a thoirt do Mhinistearan gus bas le taic taobh a-muigh an NHS a
riaghladh

Am measg nam molaidhean nach deach aontachadh, bha:

e a bhith a’ toirt air dotairean eadar-theachd ma dh’fhailligeas an stuth, agus
e toirt air Ministearan na h-Alba stivireadh a thoirt seachad ma thachras
duilgheadasan leis an stuth.

Teisteanas Bais

Fon Bhile (mar a chaidh a thoirt a-steach), bhiodh teisteanas bais cuideigin a gheibh
taic gus basachadh a’ liostadh an tinneas-bais mar adhbhar a’ bhais, le iomradh fa
leth air an stuth cheadaichte. Cho-dhuin a’ Chomataidh gum bu choir na dha
nochdadh air an teisteanas, agus gum feumadh iad tuilleadh soilleireachaidh ma
théid am Bile air adhart.

Aig ire 2, chaidh aontachadh gum bu chdir an stuth ceadaichte a chlaradh air an
teisteanas bais fo “fhiosrachadh meidigeach buntainneach eile”.

Gearan Cogaiseach

Leigidh am Bile (mar a chaidh a thoirt a-steach) le proifeiseantaich slainte diultadh
pairt a ghabhail ann am bas le taic air adhbharan cogais.

Aig ire 1, thogadh dragh gum b’ urrainn seo a bhith na bhacadh air ruigsinneachd.

Aig ire 2, chaidh ‘gun dleastanas pairt a ghabhail’ a chur an aite ‘gearan
cogaiseach’. Tha ‘gun dleastanach pairt a ghabhail’ a’ ciallachadh nach fheum luchd-



obrach pairt dhireach a ghabhail ann am bas le taic, agus gum faod iad co-dhunadh
gun pairt a ghabhail ann air adhbhar sam bith, agus chan ann a-mhain air
adhbhairean cogaiseach. Rinn na h-atharrachaidhean cinnteach cuideachd gum
biodh luchd-obrach a tha a’ roghnachadh gun a bhith a’ gabhail pairt air an dion bho
leth-bhreith san aite-obrach agus nach fheumadh dotairean basachadh le taic a
thogail le euslaintich.

Am measg nam molaidhean nach deach aontachadh aig ire 2, bha:

e gearan institiuideach a chur ris a' bhile, a’ ciallachadh gum b’ urrainn do
bhuidheann air fad diultadh pairt a ghabhail; agus

e cruthachadh chlaran de dhotairean no lighichean-inntinn a tha dednach pairt a
ghabhail.

Buailteachd Chatharra agus Eucorach

Tha am Bile (mar a chaidh a thoirt a-steach) a’ saoradh proifeiseantaich curam
slainte bho bhuailteachd nuair a bhios iad a’ cuideachadh inbhich ion-roghnach a réir
nan ullachaidhean, ach mur a lean iad am proiseas, bidh e na eucoir. Tha e
cuideachd a’ déanamh eucoir a thaobh co-éigneachadh no toirt air inbheach le
tinneas-bais gairm toil a dhéanamh.

Chuir atharrachaidhean Ire 2 eucoirean a-steach a thaobh a bhith a’ toirt air cuideigin
an stuth ceadaichte a ghabhail agus airson taic gus basachadh a bhrosnachadh no a
chur air adhart tro shanasachd.

Aithris, Sgrudadh agus Ath-bhreithneachadh

Fon Bhile (mar a chaidh a thoirt a-steach), feumaidh Slainte Phoblach na h-Alba
(PHS) aithris do Mhinistearan gach bliadhna air taic gus basachadh. Feumaidh
ministearan an reachdas ath-sgrudadh taobh a-staigh coig bliadhna cuideachd.

Aig ire 2, chaidh aontachadh ri atharrachaidhean gus:

e Toirt air dotairean duilgheadasan leis an stuth cheadaichte a chlaradh,

e Toirt air Ministearan measadh a dhéanamh air a’ bhuaidh air ospadalan agus
curam lasachaidh,

¢ Am measg nam molaidhean nach deach aontachadh, bha:

e measadh air comas-libhrigidh nan seirbheisean soisealta,

e reifreann a chumail air basachadh le taic,

e buidhnean sgrudaidh a chruthachadh,

e clasan ath-chnuasachaidh (sunset clause) a thoirt a-steach, agus

e diofar mholaidhean airson cruinneachadh data a leudachadh.



Dé thachras a-nis?

Tha Ire 2 seachad agus théid am Bile gu ire 3. Théid Ire 3 a chumail anns an t-
Sedmar Deasbaid.

Aig Ire 3 Faodaidh BPA tuilleadh atharraichean a mholadh air a’ Bhile.

Cumaidh na BPAan deasbad an uair sin air @’ Bhile agus bhotaidh iad am bu choir
aontachadh ris.

Ma bhotas barrachd BPAan air a shon seach na aghaidh, théid gabhail ris a' Bhile.

Chan eil Parlamaid na h-Alba air co-dhunadh a dhéanamh fhathast air ceann-latha
ire 3. Nuair a ni iad sin, theid seo fhoillseachadh air an larach-lin againn.

